ՀԻՄՆԱՎՈՐՈՒՄ
«Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» ՀՀ կառավարության որոշման նախագծի 
1. Իրավական ակտի անհրաժեշտությունը (նպատակը) 


    Նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2009 թվականի սեպտեմբերի 17-ի «Հայաստանում տեսչական բարեփոխումների հայեցակարգին հավանություն տալու և տեսչական բարեփոխումների իրականացման գործողությունների ծրագիրը հաստատելու, տեսչական բարեփոխումների համակարգման խորհուրդ ստեղծելու մասին» N1096-Ն և 2008 թվականի դեկտեմբերի 25-ի N1573 որոշումներում փոփոխություններ և լրացումներ և Հայաստանի Հանրապետության 2009 թվականի պետական բյուջեում  վերաբաշխում կատարելու մասին» N1135 որոշմամբ հաստատված Հայաստանում տեսչական բարեփոխումների ծրագրի (N1 հավելված) և Հայաստանում տեսչական բարեփոխումների իրականացման գործողությունների ծրագրի (N2 հավելված) և «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 2.1-րդ հոդվածի համապատասխան կետերով, ինչպես նաև ներմուծվող սննդամթերքի ռիսկայնությունը որոշող չափանիշների սահմանմամբ, սահմանային անցման կետերում հսկողության գործառույթների արդյունավետ իրականացմամբ: 
2. Ընթացիկ իրավիճակը և խնդիրները
   Ներկայումս սահմանային հսկիչ կետերում ներմուծվող սննդամթերքի հսկողությունն իրականացվում է ներմուծող տնտեսավարող սուբյեկտների և նրանց կողմից ներմուծված սննդամթերքի նկատմամբ միանման, կրկնվող, այսինքն առանց ռիսկայնությունն որոշող չափանիշների, որի պատճառով համալիր հսկողական գործողությունները չհամակարգված, երբեմն անտեղի են կամ էլ չեն նպաստում վտանգավոր սննդամթերքի բացահայտմանը և դրանց իրացման կանխարգելմանը:   
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Ռիսկայնությունը որոշող չափանիշների սահմանումը նպատակ է հետապնդում ըստ դրանց գնահատման բեռը դասակարգել երեք խմբի` բարձր, միջին, ցածր ռիսկայնության:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների և ՀՀ էկոնոմիկայի նախարարության տեսչակական բարեփոխումների ծրագրերի կառավարման գործակալության /քարտուղարության/ փորձագետների կողմից:

6.Ակնկալվող արդյունքը

Որոշման նախագծի ընդունմամբ ակնկալվում է սահմանային հսկիչ կետերի գործունեության միջազգային ստանդարտներին համապատասխան մակարդակի ապահովում, սննդամթերքի ներմուծման փուլում սահմանային պետական հսկողության կարգավորում և նպատակադրում, ինչպես նաև չի խոչընդոտի տնտեսավարող սուբյեկտների իրավունքները և օրինական շահերը:
Հայաստանի Հանրապետության գյուղատնտեսության 

նախարարության սննդամթերքի անվտանգության 

